
FINAL DRAFT 6 

Egwyddorion Asesu Sgiliau Gofal a Datblygu
1. Cyflwyniad
1.1 
Sgiliau Gofal a Datblygu yw cyngor sgiliau sector y DU dros ofal cymdeithasol, y blynyddoedd cynnar, plant a phobl ifanc. Mae’r strwythur ar gyfer cyflawni cylch gwaith y cyngor sgiliau sector yn seiliedig ar bartneriaeth rhwng pedwar sefydliad: Cyngor Gofal Cymru, Northern Ireland Social Care Council, Scottish Social Services Council a Skills for Care (gofal cymdeithasol i oedolion yn unig).
1.2 Mae’r ddogfen hon yn cyflwyno’r egwyddorion a’r dulliau asesu gofynnol disgwyliedig ar gyfer asesu, a dylech ei ddarllen ar y cyd â’r trefniadau rheoleiddio cymwysterau ac unrhyw ofynion penodol a gyflwynwyd ar gyfer cymwysterau penodol. Mae rhagor o wybodaeth a chanllawiau am faterion asesu ar gael gan sefydliadau dyfarnu a sefydliadau partner Sgiliau Gofal a Datblygu

1.3 Nod y wybodaeth hon yw cefnogi prosesau sicrhau ansawdd y Sefydliadau Dyfarnu sy’n cynnig y cymhwyster dan sylw yn y sector. 
1.4  
Lle mae cymwysterau Sgiliau Gofal a Datblygu wedi’u cefnogi ar y cyd â Sgiliau Iechyd, yna dylid ystyried egwyddorion asesu Sgiliau Iechyd hefyd http://www.skillsforhealth.org.uk/images/standards/qcf/Assessment%20of%20Competence%20-%20Skills%20for%20Health%20Assessment%20Principles.pdf 
1.5 Defnyddir y term uned drwy’r ddogfen hon er mwyn cadw pethau’n syml, ond gall olygu modiwl neu unrhyw derm tebyg arall hefyd.

1.6 Ym mhob gwaith, byddwn yn disgwyl i aseswyr arsylwi ac adolygu dysgwyr sy’n ymarfer y gwerthoedd a’r agweddau craidd sy’n ofynnol ar gyfer ymarfer ansawdd. Mae’r rhain yn cynnwys cofleidio parch ac urddas, hawliau, dewis, cydraddoldeb, amrywiaeth, cynhwysiant, unigolyddiaeth a chyfrinachedd. Dylai pob dysgwr ddilyn y safonau ymddygiad priodol
 a rhaid i bawb sy’n ymwneud ag unrhyw fath o waith asesu wybod a chofleidio’r gwerthoedd a’r safonau ymarfer a gyflwynwyd yn y dogfennau hyn.   

1.7 Dylai aseswyr sicrhau bod lleisiau a dewisiadau pobl sy’n defnyddio gwasanaethau yn llywio eu hymarfer nhw ac ymarfer eu dysgwyr hefyd. Bydd hyn yn amlwg drwy’r dystiolaeth a ddarparwyd ar gyfer ymarfer dysgwyr.
2. Egwyddorion Asesu
Mae arferion da yn dynodi’r canlynol:
2.1 
Rhaid i ddysgwyr gofrestru gyda’r Sefydliad Dyfarnu cyn cychwyn asesiad ffurfiol.

2.2
Rhaid i aseswyr allu dangos tystiolaeth o, a chyfiawnhau’r penderfyniadau asesu a wnaethant.

2.3 Rhaid i benderfyniadau asesu ar gyfer deilliannau dysgu seiliedig ar sgiliau gael eu gwneud yn ystod gweithgaredd gwaith arferol y dysgwr, a hynny gan asesydd â chymwysterau galwedigaethol
. 
2.4 Rhaid i asesiad seiliedig ar sgiliau gynnwys arsylwi uniongyrchol fel prif ffynhonnell y dystiolaeth, a rhaid cynnal hynny dros gyfnod priodol o amser. Dylai tystiolaeth ddigwydd yn naturiol, ac er mwyn lleihau’r effaith ar unigolion sy’n defnyddio gwasanaethau gofal a chymorth, ac ar eu teuluoedd a’u gofalwyr. 
2.5 Gellir defnyddio unrhyw dystiolaeth o wybodaeth sy’n hanfodol i canlyniadau dysgu seiliedig ar sgiliau o’r tu allan i’r amgylchedd gwaith, ond rhaid i’r penderfyniad asesu terfynol ddangos bod y myfyriwr yn defnyddio gwybodaeth o fewn amgylchedd gwaith go iawn.
2.6 Rhaid i benderfyniadau asesu ar gyfer canlyniadau dysgu seiliedig ar sgiliau gael eu gwneud gan asesydd sydd wedi’i gymhwyso i wneud penderfyniadau asesu. Cyfrifoldeb y Sefydliad Dyfarnu yw cadarnhau bod ei aseswyr yn ddigon cymwys i wneud penderfyniadau asesu.
2.7  
Ni ellir defnyddio efelychiad fel dull asesu ar gyfer canlyniadau dysgu seiliedig ar sgiliau, oni bai bod y gofynion asesu’n nodi hyn. Yn yr achosion hyn, dylid ond defnyddio efelychiad i gasglu tystiolaeth pan nad oes modd cael tystiolaeth trwy weithgareddau gwaith arferol. Ni ddylid defnyddio recordiad fideo neu sain lle mae’n peryglu preifatrwydd, urddas neu gyfrinachedd unrhyw unigolyn neu deulu sy’n defnyddio’r gwasanaethau.
2.8 
Os nad oes gan yr asesydd gymhwyster galwedigaethol mewn maes arbenigol, gellir defnyddio tystion arbenigol i wneud gwaith arsylwi uniongyrchol os oes ganddynt arbenigedd galwedigaethol yn y maes arbenigol hwnnw. Yr asesydd ddylai benderfynu a chytuno ar ddefnyddio tystion arbenigol, yn unol â threfniadau sicrhau ansawdd mewnol a gofynion y Sefydliad Dyfarnu ar asesu unedau o fewn y cymhwyster a’r sector. Yr asesydd sy’n parhau’n gyfrifol am y penderfyniad asesu terfynol. 

2.9 
Os oes gan yr asesydd gymhwyster galwedigaethol ond nad yw wedi cymhwyso fel asesydd eto, yr asesydd cymwys bia’r gair olaf o ran penderfyniadau asesu. Gellir gwneud hyn trwy strategaeth gydlofnodi gadarn sy’n cefnogi ac yn dilysu penderfyniadau asesu a wnaed gan aseswyr sydd heb gymhwyso hyd yma, tan y byddant yn bodloni’r gofynion cymhwyso.
2.10 
Mae tystiolaeth gan eraill, gan gynnwys rhai sy’n defnyddio gwasanaethau a’u teuluoedd, yn gallu cyfoethogi tystiolaeth a gwneud cyfraniad pwysig i’r dystiolaeth a ddefnyddir mewn penderfyniadau asesu.  
2.11 
Wrth asesu canlyniadau dysgu ar sail gwybodaeth: 
· gellir gwneud hynny naill ai o fewn neu’r tu allan i’r amgylchedd gwaith go iawn
· rhaid i hynny gael ei wneud gan asesydd gwybodus â chymwysterau galwedigaethol sydd wedi’i gymhwyso i wneud penderfyniadau asesu
· rhaid i’r asesiad fod yn gadarn, dibynadwy a dilys; rhaid i unrhyw dystiolaeth asesu sy’n defnyddio profion awtomatig wedi’u pennu’n barod, gan gynnwys portffolios e-asesu, fodloni’r gofynion hyn.
2.12 
Cyfrifoldeb y Sefydliad Dyfarnu yw sicrhau bod pawb sy’n gysylltiedig â’r gwaith asesu yn gallu dangos prawf o’u datblygiad proffesiynol parhaus, a bod ganddynt y sgiliau diweddaraf a’r wybodaeth a dealltwriaeth o ymarfer naill ai ar lefel yr uned neu’n uwch. 

2.13 Pa bynnag ddull cofnodi a ddefnyddir ar gyfer tystiolaeth asesu, rhaid i’r dystiolaeth a gesglir ar gyfer asesu gydymffurfio â’r gofynion polisi a chyfreithiol sy’n ymwneud â chyfrinachedd a diogelu data – dyna’r egwyddor arweiniol. Rhaid bod modd olrhain gwybodaeth a gesglir ar gyfer prosesau dilysu mewnol ac allanol. Hefyd, rhaid i aseswyr fod yn ddigon bodlon bod modd olrhain, archwilio a gwirio’r dystiolaeth a gyflwynir, a bod y dystiolaeth honno’n bodloni egwyddorion asesu.
3 Sicrhau Ansawdd
3.1 
Mae sicrwydd ansawdd mewnol yn hollbwysig i sicrhau bod gwaith asesu tystiolaeth o safon cyson ac addas. Rhaid i’r rhai sy’n gwneud gwaith sicrwydd ansawdd mewnol fod â digon o wybodaeth alwedigaethol yn yr uned dan sylw ac yn gymwys i wneud penderfyniadau sicrwydd ansawdd. Cyfrifoldeb y Sefydliad Dyfarnu yw cadarnhau bod y rhai sy’n gwneud gwaith sicrwydd ansawdd mewnol yn ddigon cymwys ar gyfer y rôl hon.
3.2   
Rhaid i’r rhai sy’n gysylltiedig â sicrwydd ansawdd mewnol fod â’r awdurdod a’r adnoddau i fonitro gwaith aseswyr. Mae ganddyn nhw gyfrifoldeb i dynnu sylw at a chynnig ffyrdd o fynd i’r afael ag unrhyw heriau yn y broses asesu (e.e. gofalu bod aseswyr addas wedi’u neilltuo i adlewyrchu cryfderau ac anghenion dysgwyr penodol).
3.3 Rhaid i’r rhai sy’n gwneud gwaith sicrwydd ansawdd allanol fod yn alwedigaethol hyddysg a deall cyd-destun polisi ac ymarfer y cymwysterau dan sylw. Cyfrifoldeb y Sefydliad Dyfarnu yw cadarnhau bod y rhai sy’n gwneud gwaith sicrwydd ansawdd mewnol yn ddigon cymwys ar gyfer y rôl hon.

3.4 Mae cyfrifoldeb ar rai sy’n gwneud gwaith sicrwydd ansawdd allanol i hyrwyddo gwelliannau parhaus yn ansawdd y prosesau asesu.
4 Diffiniadau
4.1 
Cymhwysedd galwedigaethol: Mae hyn yn golygu bod rhaid i bob asesydd allu cyflawni holl ofynion y maes maen nhw’n ei asesu. Gall cymhwysedd galwedigaethol fod ar lefel uned meysydd arbenigol: gall olygu bod angen aseswyr gwahanol ar gyfer yr holl gymhwyster, tra mai’r asesydd arweiniol bia’r gair olaf ynghylch cymhwyster. Mae cymhwysedd galwedigaethol hefyd yn golygu bod â gwybodaeth alwedigaethol. Dylid cynnal y cymhwysedd galwedigaethol hwn yn flynyddol trwy ddangos prawf amlwg o ddatblygiad proffesiynol a dysgu parhaus.
4.2 
Gwybodaeth alwedigaethol: Mae hyn yn golygu y dylai pob asesydd fod â’r wybodaeth a’r ddealltwriaeth sy’n berthnasol i’r cymwysterau a/neu’r unedau y mae’n eu hasesu. Gall aseswyr â gwybodaeth alwedigaethol asesu ar lefel uned mewn meysydd arbenigol o fewn cymhwyster, tra mai’r asesydd arweiniol bia’r gair olaf ynghylch cymhwysedd. Mae cymhwysedd galwedigaethol hefyd yn golygu bod â gwybodaeth alwedigaethol. Dylid cynnal y wybodaeth alwedigaethol hon yn flynyddol trwy ddangos prawf amlwg o ddatblygiad proffesiynol a dysgu parhaus.
4.3 
Yn gymwys i wneud penderfyniadau asesu:  Mae hyn yn golygu bod rhaid i bob asesydd fod â chymhwyster sy’n addas i gefnogi penderfyniadau asesu priodol a chyson. Bydd Sefydliadau Dyfarnu’n penderfynu beth yw cymwyseddau’r rhai sy’n gwneud penderfyniadau asesu yn ôl uned y sgiliau sy’n cael eu hasesu. Mae gan Grŵp Ansawdd y Cyrff Dyfarnu ar y Cyd restr o gymwysterau aseswyr – gweler Atodiad C.
4.4 
Yn gymwys i wneud penderfyniadau sicrwydd ansawdd: Bydd Sefydliadau Dyfarnu yn penderfynu beth yw cymwyseddau’r rhai sy’n gwneud gwaith sicrwydd ansawdd mewnol ac allanol i wneud penderfyniadau am y sicrwydd ansawdd hwnnw.
4.5 
Tyst arbenigol: Rhaid i dyst arbenigol:

· fod â gwybodaeth ddigonol am yr unedau y mae’n rhoi tystiolaeth arbenigol arnynt
· bod â chymwysterau galwedigaethol yn y maes y mae’n rhoi tystiolaeth arbenigol arno
· bod â NAILL AI unrhyw gymhwyster mewn asesu perfformiad yn y gweithle NEU rôl waith sy’n cynnwys gwerthuso arferion bob dydd staff o fewn eu maes arbenigol nhw.
4.6 
Tystiolaeth llygad-dyst: Dyma ddisgrifiad o ymarfer a welwyd neu a brofwyd gan rywun heblaw’r asesydd a’r dysgwr. Mae tystiolaeth llygad-dyst yn arbennig o werthfawr o ran cadarnhau bod rhywbeth yn ddilys a dibynadwy, yn enwedig wrth asesu ymarfer mewn sefyllfaoedd sensitif. Gwybodaeth ategol ar gyfer gwneud penderfyniadau asesu yw tystiolaeth llygad-dyst ac ni ddylid ei defnyddio fel yr unig dystiolaeth o sgiliau yn unig.
Atodiad A  Gwefannau’r bartneriaeth Sgiliau Gofal a Datblygu 
· http://www.cgcymru.org.uk  

· http://www.niscc.info 

· http://www.skillsforcare.org.uk  

· http://www.sssc.uk.com 
· http://www.skillsforcareanddevelopment.org.uk 
Atodiad B  Codau a Safonau Ymddygiad
http://www.cgcymru.org.uk/cod-ymarfer-proffesiynol/
http://www.niscc.info/storage/resources/web_optimised_91739_niscc_social_care_workers_book_navy__pink-2.pdf
http://www.skillsforcare.org.uk/Standards/Code%20of%20Conduct/Code-of-Conduct.aspx
http://www.sssc.uk.com/about-the-sssc/codes-of-practice/what-are-the-codes-of-practice 

 
Atodiad C   Canllawiau ar Gymwysterau Galwedigaethol Cymru: 

· Fframwaith Cymwysterau ar gyfer y Sector Gofal Cymdeithasol yng Nghymru www.cgcymru.org.uk/fframwaith-cymwysterau
· Rhestr y cymwysterau gofynnol ar gyfer Sector Gofal Plant a’r Blynyddoedd Cynnar yng Nghymru www.cgcymru.org.uk/gweithiwr-blynyddoedd-cynnar-a-gofal-plant
Gogledd Iwerddon:
· http://www.niscc.info/files/Publications/WorkforceDevelopmentDocumentFinal_27_04_2015.pdf
Yr Alban:
· http://www.sssc.uk.com/workforce-development/qualification-information-for-providers/scottish-vocational-qualifications 
Lloegr:

· http://www.skillsforcare.org.uk/Qualifications-and-Apprenticeships/Adult-social-care-qualifications/Adult-social-care-vocational-qualifications.aspx 

Atodiad C: Grŵp ansawdd y cyrff dyfarnu ar y cyd – cymwysterau asesydd
D32 Asesu Perfformiad Ymgeisydd a D33 Asesu Ymgeisydd gan ddefnyddio Ffynonellau Tystiolaeth Gwahanol
A1 Asesu Perfformiad Ymgeisydd gan ddefnyddio Amryw o Ddulliau Gwahanol ac A2 Asesu Perfformiad Ymgeiswyr trwy Arsylwi
Dyfarniad FfCCh Lefel 3 mewn Asesu Cymhwysedd yn y Gwaith (ar gyfer cymwyseddau / deilliannau dysgu sgiliau yn unig)
Dyfarniad FfCCh Lefel 3 mewn Asesu Cyflawniad Galwedigaethol (ar gyfer deilliannau dysgu gwybodaeth yn unig) 

Tystysgrif FfCCh Lefel 3 mewn Asesu Cyflawniad Galwedigaethol 

Statws Athro Cymwysedig
Tystysgrif Addysg Ôl-orfodol (TAR) 

Dyfarniad Gwaith Cymdeithasol Ôl-gymhwyso mewn Addysgu Ymarfer
Tystysgrif Addysgu yn y Sector Dysgu Gydol Oes (CTLLS) 

Diploma Addysgu yn y Sector Dysgu Gydol Oes (DTLLS) 

Mentoriaeth ac Addysgu mewn Lleoliadau Iechyd a Gofal Cymdeithasol
Mentoriaeth mewn Ymarfer Clinigol/Gofal Iechyd
L&D9DI - Asesu cymhwysedd yn y gweithle gan ddefnyddio dulliau uniongyrchol ac anuniongyrchol (Yr Alban) 

L&D9D - Asesu cymhwysedd yn y gweithle gan ddefnyddio dulliau uniongyrchol (Yr Alban) 

NOCN – Dyfarniad Tiwtor/Asesydd 

Dyfarniadau a Thystysgrifau Lefel 3 mewn Asesu Ansawdd Asesu (QCF) 

Dyfarniadau a Thystysgrifau Lefel 4 mewn Sicrhau Ansawdd Asesu (QCF) 

Dyfarniad Lefel 3 mewn Addysg a Hyfforddiant JABQG Medi 2014 - Fersiwn 5 

Tystysgrif Lefel 4 mewn Addysg a Hyfforddiant
Tystysgrif Lefel 5 mewn Addysg a Hyfforddiant
� Gweler Atodiad A am ddolenni cyswllt i wefannau sefydliadau partner Sgiliau Gofal a Datblygu 


� Gweler Atodiad B am ddolenni cyswllt i safonau ymddygiad yng ngwledydd y DU.


� Gweler Atodiad C am ddolenni cyswllt i ganllawiau ar gymwysterau cymhwysedd galwedigaethol yng ngwledydd y DU.

